
შესავალი 

შავი ზღვა  ახალგაზრდა ზღვაა.   

 შავ ზღვაში 300-ზე მეტი დიდი და პატარა მდინარე 

ჩაედინება. შავი ზღვის სანაპირო ზოლი ძალიან 

მრავალფეროვანია. საქართველოში სხვადასხვანაირი 

სანაპირო ზოლია. ურეკში ქვიშიანი სანაპირო ზოლია,  

ბათუმში   - ქვიანი სანაპირო ზოლი, მწვანე კონცხზე - 

კლდოვანი სანაპირო ზოლი. 

საქართველოს ფარგლებში შავი ზღვა  ზამთარში არ 

იყინება.  შავ ზღვაზე იშვიათია ძლიერი ღელვა. ზღვა 

უფრო მეტად ზამთარში ღელავს. ძლიერი ღელვის 

დროს შავი ზღვის ტალღების სიმაღლე 5-6 მეტრს 

აღწევს.   

  

შავ ზღვაში კარგი საარსებო პირობებია 

ცხოველებისა და მცენარეებისთვის. აქ ბინადრობენ 

მცენარეები,  უხერხემლო ცხოველები, ხერხემლიანი 

ცხოველები: თევზები, ფრინველები,  ძუძუმწოვრები. 

  ზღვაში მობინადრე ორგანიზმებს შორის ყველაზე 

მნიშვნელოვანი არიან მცენარეები. ისინი თვითონ 

გამოიმუშავებენ საკვებ ნივთიერებას, გამოყოფენ 

ზღვის ცხოველების სიცოცხლისთვის აუცილებელ 

ჟანგბადს. მცენარეებით იკვებებიან ბალახისმჭამელი 

ცხოველები, მცენარეჭამია ცხოველებით   -  ხორ-

ცისმჭამელი   ცხოველები. ეს   მიმდევრობა    საერთოა 

ხმელეთისა და წყლის ორგანიზმებისათვის.  

შავი ზღვის ბინადრები 

 

წყალმცენარეები 

შავი ზღვის ზოგიერთი წყალმცენარე ძალიან 

პატარაა და თვალით ვერ ვხედავთ. მათ დასანახად 

მიკროსკოპია საჭირო. ასეთი წყალმცენარეები 

გვხვდება ზღვის ფსკერზე, ქვიშასა და ქვებზე. ისინი 

წყლის დინებას ერთი ადგილიდან მეორეზე გადააქვს.  

ამ მოძრავ წყალმცენარეებს „პლანქტონს“ უწოდებენ. 

პლანქტონი ბერძნული სიტყვაა და „მოხეტიალეს“ 

ნიშნავს.   

შავ ზღვაში იზრდებიან ყვავილოვანი 

წყალმცენარეებიც. ისინი ძირითადად სანაპირო 

 

 

 

 

წყლების ქვიშიან ფსკერზე ხარობენ და ზღვის 

მდელოებს ქმნიან. ზღვის ყვავილოვან მცენარეებს 

თავს აფარებენ ფსკერზე მობინადრე წვრილი 

თევზები,  კიბოსნაირები და მოლუსკები.  ისინი 

წყალმცენარეებში მტაცებლებს ემალებიან. 

 

შავ ზღვაში ბინადრობენ მრავალგვარი სახეობის 

უხერხემლო ცხოველები: კიბორჩხალები, მოლუსკები, 

ლოკოკინები, ზღვის ვარსკვლავები, ზღვის 

ღრუბლები.  

შავი ზღვა მდიდარია ხერხემლიანები 

ცხოველებითაც. მის წყლებსა და სანაპირო ზოლებში 

სახლობენ ძუძუმწოვრები, ფრინველები,  ამფიბიები 

და თევზები.  

 

 

 

 

თევზები 

 შავ ზღვაში ბინადრობენ სხვადასხვა სახეობის 

თევზები.  სკუმბრია,  ქაშდაყი,  ქაფშია,  სარდინი და 

კეფალი პატარა თევზები არიან. დიდი თევზები არიან 

ზვიგენი, სკუმბრია, თინუსი, ზუთხი. 

 

 

 

             სკუმბრია 

 

                                                            თინუსი 

 

 

                        ზუთხი 

      ყველაზე დაუნდობელი მტაცებელი ზვიგენია.    

 

 

 

 

 

 

 

 

 

 

შავ ზღვაში ზოგიერთი თევზი ზღვის ფსკერზე 

ბინადრობს და იქ პოულობს თავშესაფარს. ასეთი 

თევზები არიან კამბალა, ზღვის კატა, ზღვის 

ნემსთევზა, ზღვის ცხენთევზა. 

ზღვის ნემსთევზას წვრილი და გრძელი სხეული 

აქვს. ასეთი სხეულით ის კარგად  ეფლობა შლამში. 

ნემსთევზას ძალიან დიდხანს შეუძლია გაუნძრევლად 

ყოფნა, ამიტომ ის შეიძლება ცოცხალიც არ გეგონოს. 

ასე ემალება ნემსთევზა მტაცებლებს. ის იკვებება 

მცენარეული პლანქტონით, წვრილი მოლუსკებით, 

ქვირითით. 

 

ცხენთევზა ზღვის ბალახებსა და წყალმცენარეებში 

ბინადრობს. ცხენთევზა გრძელი კუდით მაგრად 

ეჭიდება ფსკერს. მას წყალმცენარესავით შეუძლია 

გამართვა. ცხენთევზა გარემოს მიხედვით იცვლის 

ფერს და ასე ემალება მტაცებლებს.   მისი   პირი  

საწრუპავს ჰგავს, ამიტომ ცხენთევზა მხოლოდ 

წვრილი მოლუსკებით იკვებება. მოლუსკებს ის 

ნიჟარებისგან ისრუტავს. ცხენთევზებით იკვებებიან 

ბაყაყები, ზღვის კატები, ზვიგენები.  

  

საწრუპავები 

 

 

                                                  

                                                            საწრუპავი 

 

 

 

 

 

 



11 

ზღვაში ბინადრობენ ძალიან წვრილი თევზებიც. 

ისინი ცხოვრობენ ქვებში და კლდეების ნაპრალებში.  

 

 

 

 

 

 

 

 ზღვის მელასა და ზღვის კატას ბრტყელი სხეული 

და შოლტივით გრძელი კუდი აქვთ.  ბრტყელი 

სხეულით ისინი კარგად ეფლობიან ქვიშაში.  ეს მათ 

ეხმარება მტაცებლებისგან თავდაცვაში და სხვა 

ცხოველებზე ნადირობაში.   ზღვის  კატას  კუდზე 

შხამიანი ეკლები ეზრდება. 

შავ ზღვაში ბინადრობს ქიცვიანი ზვიგენი. ის 

ზღვის ფსკერზე  ცხოვრობს. ქიცვიანი ზვიგენი სხვა 

სახეობის ზვიგენებზე უფრო პატარაა. მისი სიგრძე 120 

სანტიმეტრია.  შავი ზღვის ზვიგენი ადამიანისთვის 

საშიში არ არის.  

 ზოგიერთი თევზი ღია ზღვაში ქარავნებად 

დაცურავს.  ქარავნის თევზები უფრო კარგად იცავენ 

თავს და საკვების მოპოვებაც უადვილდებათ. 

ქარავნის  შუაში ყველაზე ახალგაზრდა და სუსტი 

თევზები გროვდებიან,  ქარავნის კიდეებზე კი - 

ყველაზე ძლიერები.  მტაცებლის მოახლოების დროს 

ქარავანი ერთ გუნდად იკვრება და იცავს შუაგულის 

სუსტ წევრებს. თუ ქარავნის ერთი წევრი მოლუსკებს 

ან სხვა საკვებს იპოვის,  ქარავნის სხვა თევზებიც 

სარგებლობენ ამ საკვებით. 

ფრინველები 

შავ ზღვაზე უამრავი გადამფრენი და მკვიდრი 

ფრინველი ბინადრობს. გადამფრენი ფრინველები 

გამოსაზამთრებლად ჩრდილოეთიდან სამხრეთში 

მიფრინავენ. გადაფრენის დროს ისინი შავ ზღვაზე 

იყრიან თავს, ისვენებენ და ძალას იკრებენ. 

ფრინველების უმრავლესობა   ხმელეთზე  ისვენებს, 

სძინავს და ბუდობს.  

 

 

 

 

 

 

 

 

 

 

მანანა ქველიაშვილის ფოტო, თოლიები შტორმში, ბათუმელები 

  ძალიან ბევრი ფრინველი იყრის თავს მდინარეების 

შესართავებში. შავი ზღვის ზოგიერთი ფრინველი 

თევზით იკვებება, ზოგიერთი ფრინველი -

უხერხემლოებით, ზოგიერთი - წყალმცენარეებით.

  თევზებით იკვებებიან ვარხვები, თოლიები და 

თევზიყლაპიები.

  იხვები იკვებებიან შლამში მცხოვრები 

უხერხემლოებით, გედები     - სანაპიროს სუფთა 

წყლების წყალმცენარეებით.

  თოლიები კარგად სარგებლობენ ადამიანების 

საქმიანობით. ისინი თევზსაჭერ გემებს დაჰყვებიან და 

ჭამენ ბადიდან გადმოცვენილ თევზებს.  

ზღვის ფრინველები საკმაოდ დიდხანს ცოცხლობენ, 

თუმცა მათ კვერცხებსა და ბარტყებს ბევრი მტერი 

ჰყავთ. ფრინველების ბუდეებს თავს ესხმიან  

მელიები, ტურები, გველები და მაწანწალა ძაღლები. 

ისინი ჭამენ კვერცხებს, ბარტყებს და დიდ ზიანს 

აყენებენ ზღვის ფრინველებს. შავი ზღვის 

ფრინველებზე ადამიანები არ ნადირობენ. ზღვის 

ფრინველებს კანონი იცავს.   

 

შავი ზღვის ძუძუმწოვრები  

ძუძუმწოვრები ხერხემლიანი ცხოველები არიან. 

ძუძუმწოვრების ნაშიერები დედის რძით იკვებებიან.  

შავ ზღვაში ზღვის ოთხი ძუძუმწოვარა  

ბინადრობს. სამი მათგანი დელფინია. დელფინები 

არიან: ზღვის ღორი, აფალინა და თეთრგვერდა 

დელფინი. შავი ზღვის მეოთხე ძუძუმწოვარაა 

თეთრმუცელა სელაპი.  

 

 

 

 

 

             ზღვის ღორი                            თეთრგვერდა დელფინი 

	10.  შავი ზღვა-დაბალი-1.doc
	ეს გამადიდებელი შუშაა. თუ შუშაში გავიხედავთ, გადიდებულ საგნებს დავინახავთ.
	ეს გამადიდებელი შუშით დანახული ჭიანჭველაა.
	ეს გამადიდებელი ხელსაწყოა. მას მიკროსკოპი ჰქვია. მიკროსკოპით შეიძლება ყველაზე პატარა საგნების დანახვა.
	თუ ზღვის წვეთებს მიკროსკოპით დავაკვირდებით, დავინახავთ ზღვის ყველაზე პატარა მცენარეებს. გამადიდებელი ხელსაწყოს გარეშე მათ ვერ დავინახავთ. ეს მცენარეეები სხვადასხვა ფორმისაა.
	ამ პატარა მცენარეებს ზღვის დინება სულ ამოძრავებს. ისინი ერთი ადგილიდან მეორეზე გადადიან. ამიტომ ამ მცენარეებს პლანქტონები უწოდეს. პლანქტონი  ბერძნული სიტყვაა და „მოხეტიალეს“ ნიშნავს.
	პლანქტონი ყველაზე პატარა წყალმცენარეა დედამიწაზე,  მაგრამ ის გამოყოფს ძალიან ბევრ ჟანგადს. პლანქტონი უფრო მეტ ჟანგბადს გამოყოფს, ვიდრე ხმელეთის დიდი მცენარეები.
	პლანქტონი მზის სინათლის დახმარებით გამოიმუშავებს საკვებ ნივთიერებას. ამიტომ პლანქტონები მზით განათებულ წყალში გვხვდება.
	ჟანგბადი სჭირდება ზღვის ყველა ცხოველს: დიდ და პატარა თევზებს, ლიფსიტებს, თევზის ქვირითს. თუ პლანქტონი არ იქნება, წყალში არ იქნება ჟანგბადი. ჟანგბადის გარეშე ზღვის ცხოველები ვერ იცოცხლებენ.
	სანაპირო წყლების ქვიშიან  ფსკერზე  ყვავილოვანი წყალმცენარეები იზრდება. ზღვის ყვავილოვან მცენარეებში ბევრი პატარა ცხოველია. ისინი  მტაცებლებს წყალმცენა-რეებში  ემალებიან.

	10.  შავი ზღვა-დაბალი-2.doc
	ზღვაში  ძალიან ბევრი სახეობის უხერხემლო ცხოველი ბინადრობს.
	უხერხემლო ცხოველია ზღვის ღრუბელი. ის  მცენარეს ჰგავს.
	ზღვის ღრუბელს მოძრაობა არ შეუძლია, ამიტომ საკვების მოსაპოვებლად ის ხვრელებიდან იწოვს წყალს, ჭამს წყლის ყველაზე პატარა ცხოველებს და წყალს ისევ გარეთ უშვებს.  ამიტომ ზღვის ღრუბელს წყლის მტვერსასრუტს უწოდებენ - ის მტვერსასრუტივით „ისრუტავს“ და წმენდს წყა...
	ზღვის ღრუბლისგან მზადდება  ღრუბელი, რომელსაც ბანაობის დროს ვიყენებთ.
	მიდიებს პრიალა შავ ნიჟარაზე წებოვანი ძაფი აქვთ. ამ წებოს საშუალებით მიდიები კლდეებზე არიან მიკრული და კარგად უძლებენ ზღვის ტალღების დარტყმას.
	ზღვის ვარსკვლავი ცხოველია და ზღვის ფსკერზე ცხოვრობს. ის ძალიან ნელა მოძრაობს. ზღვის ვარსკვლავი იკვებება მოლუსკებით და სხვა პატარა უხერხემლოებით. ზღვის ვარსკვლავს ბევრი მტერი ჰყავს.  ამიტომ დღისით ის ქვიშაში ან კლდის ნაპრალებში იმალება, ღამე კი მოძრაობ...
	კიბორჩხალები ზღვის ფსკერზე ცხოვრობენ. მათ აქვთ მაგარი საფარველი - ჯავშანი, ორი თვალი, რვა ფეხი და ორი მარწუხი. კიბორჩხალები გვერდულად გადაადგილდებიან. მათ შეუძლიათ ძალიან სწრაფად მოძრაობა.
	კიბორჩხალას ჯავშანი არ იზრდება. ამიტომ ზრდის დროს კიბორჩხალა  რამდენჯერმე იცვლის ჯავშანს. მას ახალი ჯავშანი ორი-სამი კვირის განმავლობაში ეზრდება. უჯავშნო კიბორჩხალა ადვილი დასაჭერია. ამიტომ ის მტაცებლებს  კლდეების ქვეშ ემალება.
	კიბორჩხალები ხორცისმჭამელი მტაცებ-ლები არიან. ისინი იკვებებიან წვრილი მოლუსკებით, თევზის ქვირითით, პატარა  კუებით. კიბორჩხალები ჭამენ ზღვის ფსკერზე დაგროვებულ  მკვდარ ცხოველებსაც. ამით ისინი ხელს უწყობენ ზღვის  გაწმენდას.

	10.  შავი ზღვა-დაბალი-4.doc
	თევზები ხერხემლიანი ცხოველები არიან. ისინი წყალში ბინადრობენ. თევზებს აქვთ ლაყუჩები. ლაყუჩების საშუალებით ისინი ჟანგადს იღებენ წყლიდან.   წყლის ჟანგბადი აუცილებელია მათი სიცოცხლისათვის. ჰაერიდან ჟანგბადის მიღება  თევზებს არ შეუძლიათ.
	თევზები წყალში მოძრაობენ ფარფლებისა და კუდის დახმარებით.
	შავი ზღვის ფსკერზე ბინადრობს მტაცებელი თევზი - ქიცვიანი ზვიგენი. შავი ზღვის ზვიგენს ზურგის ფარფლის წინ აქვს შხამიანი წანაზარდი. ქიცვიანი ზვიგენის სიგრძე 1 მეტრია ან მეტი. ის ნადირობს დიდ თევზებზე, პატარა თევზების ქარავნებზე, უხერხემლო ცხოველებზე. ქიცვ...
	შავი ზღვის ფსკერზე ბინადრობენ სხვა თევზებიც: ზღვის კატა,  ზღვის ნემსთევზა, ცხენთევზა, კამბალა.
	ზღვის კატას ბრტყელი სხეული და გრძელი კუდი აქვს. ბრტყელი სხეულით ის კარგად ეფლობა ქვიშაში. ეს ეხმარება ზღვის კატას მტაცებლებისგან თავდაცვაში და სხვა ცხოველებზე ნადირობაში. ზღვის კატას კუდზე შხამიანი ეკლები ეზრდება. ამ ეკალს ის თავდაცვისთვის იყენებს: მო...
	როდესაც კამბალა ლიფსიტია, ის წყალში ჩვეულებრივი თევზივით ცურავს. თანდათანობით კამბალა იზრდება, მისი თვალები კი ზურგისკენ გადაინაცვლებს. ზრდასრული კამბალა საცხოვრებლად ფსკერზე გადადის. ის თავისი ბრტყელი სხეულით მთლიანად ეფლობა ქვიშაში, ქვიშის ზედაპირზ...
	ზოგიერთი თევზი ზღვაში  ქარავნებად დაცურავს.  ასეთი თევზები არიან ლუმფარი და თინუსი.  ლუმფარის სიგრძე დაახლოებით ერთი მეტრია. მას აქვს დიდი ზომის პირი და ძლიერი კბილები. ლუმფარი იკვებება  თევზებით: სკუმბრიით, კეფალით, სარდინით, ქაშაყით და სხვა წვრილი თ...
	ქარავნებად მოძრაობენ პატარა თევზებიც: ქაშაყი,  ქაფშია,  სარდინი, კეფალი.   ისინი იკვებებიან  წვრილი უხერხემლოებით.
	ზოგიერთი თევზი გასამრავლებლად ზღვაში ყრის ქვირითს. ზოგიერთი თევზი ქვირითს მდინარეში ყრის იმიტომ, რომ მათი  ქვირითი ზღვის მარილიან  წყალში კვდება. ეს თევზები შესართავთან მიცურავენ, მდინარის მტკნარ წყლებში გადადიან და იქ ყრიან ქვირითს.
	მაისის თვეში ორაგული, ზუთხი მდინარეში გადადის და ქვირითს ყრის. ამის შემდეგ ზუთხი ზღვაში ბრუნდება და მომდევნო მაისამდე იქ რჩება.
	3-5 დღეში  ზუთხის ქვირითიდან ლიფსიტები იჩეკებიან. ახლად გამოჩეკილი ლიფსიტები კიბორჩხალებით იკვებებიან, მოზრდილი ლიფსიტები - თევზებითა და  მოლუსკებით.
	აპრილის თვეში მდინარეებში გასამრავლებლად გადადიან ქაშაყის, ქაფშიას და სხვა თევზების ქარავნებიც. ისინი ქვირითს ყრიან მდინარის მტკნარ წყალში.

	10.  შავი ზღვა-ნულოვანი-1.doc
	შესართავებთან  ისვენებენ გადამფრენი ფრინველები.
	შავი ზღვის სანაპიროსთან არის დაბალი   ადგილები  - დაბლობები.
	შავი ზღვის სანაპიროსთან არის ამაღლებული ადგილებიც - მაღლობები.
	მწვანე კონცხი. მაღლობი შავი ზღვის სანაპიროზე (საქართველო)
	კარგ ამინდში
	ზღვა მშვიდია.
	ცუდ ამინდში ზღვა ღელავს. ძლიერი ქარის დროს ზღვაზე მაღალი ტალღებია. ასეთ ქარს შტორმი ჰქვია.
	შტორმი ქალაქ ბათუმში (საქართველო)
	ძალიან დიდი ღელვის დროს  შავი ზღვის ტალ-ღების სიმაღლე   შეიძლება  6  მეტ-
	რი  იყოს.
	შტორმი ქალაქ
	ბურგასში (ბულგარეთი)
	შავ ზღვაში ბევრი კლდოვანი კუნძულია.
	გველის კუნძული (უკრაინა)
	წმ. ანასტასიას კუნძული (ბულგარეთი)
	ეს მდელოა. მდელოზე ბალახოვანი და ბუჩქოვანი მცენარეები  იზრდება.
	მცენარეები იზრდება ზღვის ქვიშიან ფსკერზეც. ეს ზღვის მდელოა.  ზღვის მდელოზე წყალმცენარეები იზრდება.

	10.  შავი ზღვა-ნულოვანი-2.doc
	ეს შავი ზღვის რუკაა. რუკაზე ლურჯი ფერით აღნიშნავენ ზღვებსა და ტბებს, ლურჯი ხაზებით  - მდინარეებს. მწვანე ფერით რუკაზე აღნიშნავენ დაბლობებს, ყავისფრით  - მაღლობებს.
	შავი ზღვის აღმოსავლეთ ნაპირზე საქართველოა. საქართველოს სანაპირო ზოლზე არის დაბლობები და მაღლობები.
	შავი ზღვის სამხრეთით მაღლობებია.
	ჩრდილოეთის მხრიდან შავ ზღვაში ბევრი დიდი მდინარე ჩაედინება. ჩრდილოეთის მხრიდან შავ ზღვას უერთდება აზოვის ზღვა.
	აზოვის ზღვა და შავი ზღვა ერთმანეთს უერთდება ქერჩის სრუტით.  სრუტე არის ვიწრო გასასვლელი ორ ზღვას შორის.

